
21. august 2009 UKA 2009/71

Inatsisartut  suleriaasianni  §  36,  immikkoortoq  2  naapertorlugu  matumuuna  imaattumik 
Naalakkersuisunut apeqquteqarpugut: 

Naalakkersuisunut  apeqqut:  Nukissiuuteqarnerup  iluani  akit  qanoq  ittut  siunissami 
pilersinneqassanersut Naalakkersuisut isumaliutigisaat suuppat?
(ATASSUT-ip Inatsisartuni ilaasortaatitai: Finn Karlsen, Siverth K. Heilmann, Knud Kristiansen)

Tunngavilersuut:
Assigiimmik akeqartitsinerup atorunnaarsinneqarnerata kingunerisai pillugit nalilersuineq
pillugu  nassuiaat  Inatsisartut  ukiakkut  2008-mi  ataatsimiinneranni  Naalakkersuisut 
saqqummiuppaat  saqqummiussinermullu  atatillugu  Naalakkersuisut  ilimasaaripput  akit 
aaqqissuussaanerat nutaaq 2010-mit atuutilersussaq pillugu suliniutit aallartinneqassasut.

ATASSUT-mit  pingaartilluinnarparput  suliaq  pillugu  nunatsinni  innuttaasut  annerpaamik 
ilisimasaqarnissaminnut  periarfissaqartinneqassasut,  tassami  innaallagissamik,  imermik 
kiassarnermillu  pilersuineq  innuttaasunut  ataasiakkaanut  aammalu  nunatsinni  suliffeqarfinnut 
pingaaruteqarluinnartuummata.

Taamaammat matumuuna Naalakkersuisunut apeqquteqarluta nukissiuuteqarnerup iluani akit qanoq 
ittut siunissami pilersinneqassanersut Naalakkersuisut isumaliutigisaat paaserusuppagut.

